
‘‘Янги Ўзбекистон: Инновация, фан ва таълим’’ мавзусидаги республика  
55-кўп тармоқли илмий масофавий онлайн конференция материаллари тўплами,  
31 август 2023 йил. - Тошкент: «Tadqiqot», 2023. - 9 б.

Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

ТАРИХ САҲИФАЛАРИДАГИ ИЗЛАНИШЛАР

XORAZM MAQOM SAN’ATINING RIVOJI. MADRAXIM YOQUBOV (SHEROZIY) 
HAYOTI VA IJODI

K.Aminov
“Ichan-Qal’a” davlat muzey-qo‘riqxonasi 

bo‘lim mudiri.
Egamova Gulchira

 “Ichan-Qal’a” davlat muzey-qo‘riqxonasi 
katta ilmiy xodimi.

ANNOTATSIYA
Ushbu maqolada Xorazm maqom san’ati tarixi haqida qisqacha ma’lumot berilgan. Shuningdek 

Xorazm maqom san’ati darg‘alari to‘g‘risida atroflicha ma’lumot berilgan va Xorazm maqom 
san’atining yiriq vakoillaridan biri bo‘lmish Madraxim Sheroziy haqidan atroflicha fikr yuritilgan.

Kalit so‘zlar: “Tarje’”, “Gardun”, “Muhammas”, “Saqil”, Hofiz, Jomiy, Navoiy, Fuzuliy, 
Munis, Ogahiy, Komil Xorazmiy, Feruz, Avaz O‘tar, Atoiy.

DEGREES OF KHORAZM STATUS. LIFE AND CREATION OF MADRAKHIM 
YAKUBOV (SHEROZI).

ANNOTATION
This article provides brief information about the history of Khorezm maqam art. Also detailed 

information was given about the dargahs of Khorezm maqam art and Madrakhim Sherozi, one 
of the major representatives of Khorezm maqam art, was discussed in detail.

Keywords: “Tarje’”, “Gardun”, “Muhammas”, “Saqil”, Hofiz, Jomiy, Navoiy, Fuzuliy, Munis, 
Ogahiy, Komil Xorazmiy, Feruz, Avaz O‘tar, Atoiy.

Xorazm maqomlari - O‘zbekistonda tarqalgan lokal maqom turkumi turi. Xorazm maqomlari 
turkumi XVIII - XIX asr boshlarida Shashmaqom va Xorazm musiqiy an’analari negizida 
shakllanib, keng rivojlangan (amaliyotda ushbu turkum “Olti yarim maqom” yoki “Xorazm 
Shashmaqomi” deb nomlangan).

Turkum tarkibi Rost, Buzruk, Navo, Dugoh, Segoh, Iroq va Panjgoh maqomlaridan iborat 
bo‘lib, har bir maqom o‘z navbatida Shashmaqomga o‘xshash ikki bo‘limdan tashkil topgan: 
cholg‘u bo‘limi - Chertim yo‘li yoki Mansur; ashula bo‘limi - Aytim yo‘li yoki Manzum deb 
ataladi. Xorazm maqomlari turkumi 200 yaqin cholg‘u va ashula yo‘llarini qamrab olgan. Xorazm 
maqomlari Shashmaqom kabi ustoz-bastakorlar mahsulidir. Xorazmlik mashhur bastakorlar 
Niyozjon Xo‘ja, Feruz, Komil Xorazmiy, Muhammadrasul Mirzo, Matyoqub Harrat va boshqalar 
maqomlarga yangi cholg‘u qismlar bastalab, ularni shaklan va mazmunan boyitdilar. Kuy tuzilishi, 
lad asoslari saqlangan holda Xorazmga xos musiqiy uslublarda ijro etilib kelingan. Xorazm 
maqomlarining Chertim yo‘li tarkibiga “Tanimaqom”, “Tarje’”, “Gardun”, “Muhammas”, “Saqil” 
qismlaridan tashqari “Peshrav” va “Ufar” qismlari kirgan. Aytim yo‘li tarkibiga “Tanimaqom”, 
“Talqin”, “Nasr” va “Ufar” qismlari va faqatgina “Tanimaqomni” bog‘lovchi “Taronalar” yetakchi 
xonanda tomonidan tanbur cholg‘usi yoki cholg‘u ansambli jo‘rnavozligida ijro etilgan. Ularga 
turdosh bo‘lgan Xorazmga xos “Suvora”, “Naqsh”, “Faryod”, “Muqaddima” kabi ashula yo‘llari 
ham aytilib kelingan (aytim yo‘llarida mumtoz sharq shoirlari – Hofiz, Jomiy, Navoiy, Fuzuliy, 
Munis, Ogahiy, Komil Xorazmiy, Feruz, Avaz O‘tar, Atoiy va boshqalarning ishqiy-lirik, falsafiy, 
nasihatomuz she’rlaridan foydalanilgan).

Xorazm maqom san’atini Madraxim Sheroziy timsolida taxlil qilishni maqsad qildik.
Sheroziy (taxallusi; asli nomi Yoqubov Madrahim, 1890, Xiva — 1973.22.10, Urganch) 

— xonanda va sozanda (dutor, garmon). Oʻzbekistonda xizmat koʻrsatgan sanʼat arbobi 
(1949), Oʻzbekiston xalq artisti (1970). Qurji ota Avazmatovdan dutor chalishni, Polvon 
duzchidan suvora yoʻllarini, Qurbon ota Ismoilovdan xalq qoʻshiqlarini va garmon chalishni 
oʻzlashtirgan. Yoshligidan toʻy, bazm, xalq sayillarida xizmat qilib, Xorazm, Qoraqalpogʻiston 
va Turkmanistonda shuhrat qozongan. Xivada konsert brigadasi (1920), Hamza tashkil qilgan 
teatr truppasi (1921)da xonanda va sozanda. Moskvadagi oʻzbek sanʼati dekadasi (1937), Katta 
Fargʻona kanali qurilishi (1939)da qatnashgan. 1941—45 yillarda Yangiyoʻl musiqali drama 
va komediya teatrida ishlagan. U xalq qoʻshiqlari (mas, “Tasadduqman”, “Qora shomlar”, 
“Aliqambar”, “Qora soching” va boshqalar), Xorazm doston yoʻllari, suvoralar, maqomlarning 
tarona va ufar qismlarini mahorat bilan ijro etgan. Sheroziy bastalagan “Gul Vatan”, “Asrlar 
orziqib” va boshqa qoʻshiqlar ommalashgan. Sanʼatshunoslik instituti shahridan ayrim xorazm 
xalq qoʻshiqlari va asosan, suvoralarni magnit lentasiga yozib olgan (1957). M.Yusupov Sheroziy 
ijrosida notaga olgan xorazm xalq qoʻshiqlarini “Oʻzbek xalq musiqasi” ning 7-jildiga kiritgan 
(1960). V. Fayozov, K. Otaniyozov, M. Rahimov, S.Rahimova, M. Yusupovlar Sheroziyning 
shogirdlaridir. 

Yoshligida ashula aytib boshlaganidan Sherozi kuy terisidan tikilgan bosh kiyim kiygan. El 
ichida sherozi papok kiygan yigit keldi deyishgan. Shundan boshlab Madraxim Yoqubovning 
laqabi Sheroziy bo‘lgan. Ismiga Sheroziy taxallusini xalqimiz qo‘shib qo‘ygan.. 

Xorazm maqomlari Urganch, Xiva, Xonqa professional va havaskor maqom jamoalari 
tomonidan targ‘ib etilmoqda, ularning an’analari uzluksiz saqlanib, rivojlanishi tabiiy ravishda 
davom etmoqda. Xorazm maqomlari Urganch davlat universiteti talabalari, Urganch san’at va 
madaniyat kolleji, qator musiqa maktablari o‘quvchilari tomonidan o‘zlashtirilmoqda. Yosh 
ijrochilar maqom an’analarini K.Otaniyozov va H.Boltaevlar nomidagi (Xorazm) hamda 
O.Xudoyshukurov nomidagi (Qoraqalpog‘iston Respublikasi) tanlovlarda namoyish etmoqdalar.

